
Suna Hai Tu Kaanto Mein Bhi Phool Khila Deta Hai
Bichhde Hue Apno Ko Ek Pal Mein Mila Deta Hai
Jo Aata Hai Tere Dar Pe Leke Khaali Jholi
Kripa Se Apni Sanwre Bhar Bhar Ke Luta Deta Hai

Aaya Hoon Tere Dar Pe Jholi Main Phaila Ke
Kya Maangu Main Tujhse Ye Tu Hi Ye Bata De
Jeevan Ke Is Safar Mein Mujhe Raah Dikha De
Tera Naam Hi Kaafi Kya Mujhko Ye Bata De

Main To Anjaan Hoon Jaanu Naa Reet Ko
Main Haarta Hi Aaya, Dekha Na Jeet Ko
Ardaas Meri Sanwre Charno Mein Jagah De
Bas Shyam Tere Geeton Ko Honthon Pe Sajade

Ek Tu Hi Sahara Hai Mere Yaar Sanwre
Roke Tujhe Pukara Sarkar Sanwre
Ab Koi Naa Hamara Khatu Mein Panah De
Is Man Ka KHwab Tera Deedar Kara De

Sab Ko Diya Tune, Main Bhi To Tera Hun
Tu Kunj Hai Prakash Ka, Main To Andhera Hun
Teri Kripa Ki Nazren Rahul Pe Utha De
Aakash Mein Badal Hain Barsaat Kara De

